
Bershesko rapporto 2024 
Pala zakono (2021:642) pa Institucia pe manushikane chachimata si e institucia 

sako bersh te del jek bershesko rapporto kaj o regeringo pa peski buchi taj sar 

gelas angle e buchi pa manushikane chachimata o bersh kaj so naklas.  

E bershesko rapporto si te avel sar jek fundamento la buchake savo kerel o 

regeringo taj o Riksdagen.. Taj si te avel po zutipe le themeske, regiononge, 

komunonge, ande civilni organizaciji taj kavere aktoronge save buchazin te 

zuraren e pachiv karing e manushikane chachimata ando Swedo. 

Manushikane chachimata ando Swedo 2023 

O anglono kapitlo ando bershesko rapporto presentulij o partreto la instituciako 

ke sar gelas angle e situlacia pa manushikane chachimata tela 2023. Ame sikavas e 

positivni parujimata sar e manushikane chachimata zurajle tela o bersh kaj so 

naklas, taj vi sikavas e pharimata kaj so sas ande e manushikane chachimata. Pala 

gindo la institucijako si but semnora save sikaven ke o drom angle naj ferik lasho. 

Ando kapitlo si vi informacia savo sikavel ke si parujimata ande e zakonura taj 

desiziji save shaj keren maj phares le manushenge te len penge chachimata le 

themestar. 

Jednakowo drom kaj le chachimata 

Jek fundamentalno principo internationalnje ande e manushikane chachimata si 

ke intregi manush si jednakowi ando vartosch taj ande chachimata. Sa kado 

principo si ando Swedicko zakono. O Regeringsformen inkerel ke sakone jekhes 

si te aven e fundamentalni chachimata. Diskriminacia karing narodovo rasa, 

murshani vaj zuvlani identifikacia vaj karing le nasvalkerde si maj dur jek baro 

problemo ando o Swedo. Taj socialno taj ekonomicno na-jekipe kerel o drom te 

avel maj pharo kaj le bolnici, shkola taj processi demokraticni. 

Unji gruppenge pharesi te aresen penge chachimata. E Institucia acharel ke o 

drom le nasvalkerdenge kaj lenge chachimata trobuj zurardo. Sikadzilas ke le 

afro-swedonge maj pharesi te len penge chachimata sar  kavere manushenge taj o 

(FRA) e Europeiska unionako byrå pe fundamentalni chachimata sikadas ke maj 

but sar dopash rom ando o Swedo han kino te inkeren pengi ekonomia po than.. 

O parujipe po dikhipe po obiwatelstwo rizikulij te kerel maj phares te aresel o 

manush peske chachimata. 

E Institucia butivares daral ke si bajura kaj so si ando drom le narodoske, le 

Samora te shaj aresen penge chachimata sar kaj so trobuj pe. O Svenska  

regeringformen taj o internaciunalno chachipe len sama pala e butchi le alatonca. 

E samer kaj so keren butchi le alatonca mishkisardej katar e klimatonge 

parujimata  taj katar e nevi industria ando opruno Swedo. 

E klimatoske parojimata grozjin but le manushikane chachimatonge, sar ando 

privatno taj familino trajo, ando sastipe taj kultura. E Klimatoske parojimata 

mishkin savoren, de unji grupenge maj pharesi, sar le purane narodoske, phure 

manushenge taj nasvalkerde manushenge. Inke maj but te tachola e luma shaj 

mishkija kado vi terne manushen taj vi generacienge kaj so avena maj angle.  

Tela 2023 o Swedo diklo sas perdal katar o ”Den rådgivande kommittén för 

Europarådets ramkonvention om skydd för nationella minoriteter”(o 

minoritetongo komiteto). Pala conversaciji manushenca katar e nationalni 

minoritetora e institucia das jek fundamentalno dokumento kaj e komiteta. 

Khote sikadzon razni slabi punktura ando Swedo pa informacia jednakowosc, e 

shib jako fundamento discriminaciako, taj ke trobuj buchi kerdi te vasdel pe e 

wiedza. Tela kado bersh avilas vi o ostatno rapporto katar o Swedicko angluno 

”sannings- och försoningskommission”, savo diklas perdal discriminacia karing e 

tornedalingar, kväner taj lantalaiset.  

Migrantora, manush kaj so nashen katar marimata, kon so rodel asylo taj manush 

kaj so si ando EU:s baro-nashipe-direktivo maladjon bajonca kaj so ando dromi 

lenge te shaj aresen penge chachimata. Tela 2023 shutine sas bot direktivora taj 

pshekladura pe zakonoske parojimata save ketanes rizikulin te kovlaren e 

chachimata migrantonge taj te barol e discriminacia.  

Chachimata le nasvalkerdenge  

E institucia phenel ke o parudo paradigmo savi e konvencia pa chachimata 

manushenge nasvalkerdenge (funktionsrättskonventionen) inke naj la pherdo zor 

ando o Swedo taj but anda e chachimata naj inke mishto shutine taj chi nakle 

perdal.  

E institucia phenel ke truboj the dikhas po effecto le systemosko kaj akanak si 

amen pe shkola, pe individualno taj ekonomicno zutipe, pel khera taj pel bucha. 

Taj te dikhas pel rizikora ke shaj kadal systemora segregulin le nasvalkerde 

manushen katar o narodo. 

Themotne-principora, civilni taj politicni 
chachimata 

Tela 2023 avile but proposiciji pa neve zakonora save sa khetane rizikolin te den 

opral pa e granici pa manushikane chachimata taj save sa khetane shaj mishkin 

vaszni principora pel save o them tordzol. E propoziciji si ke tena avel slobodo 

te phiraves tu pe jek than, anonymicni sviatkora, zonora-visitiake 

(säkerhetszoner), preventivni musajisarde policiake bucha, la policiaki slobodija 

kaj le biometricni informaciji taj maj but slobodija le socialoske te keren 

kontrolura ande policiake registrura. 

E investigaciji pala kadala propoziciji botivares chi birisarde te sikaven ke von 

trobun vaj ke si len proporciji. E parujimata zakononge gele zurales sigo. Taj vi e 

analyza pe manushikane chachimata (MR-konsekvensanalyserna) ande kadala 

investigaciji butivares slaboj. Anda kado si drom te phenas ke vi sar keren le 

propoziciji rizikolin te zjan naprochiv le themeske principora. E institucia 

pshepomialij te den pachif o zakono taj le principora save si o fundamento ande 

Swedicko tradicia zakonoski. E institucia acharel ke trobuj ginado avri e 

propozicijengo intrego effekto. 

Fundamentalno slobodija sar e slobodija la vorbaki taj e slobodija informaciaki si 

vaszni kotora ande demokracia, nje zalezno e vrama vaj o contexto. Tela 2023 e 

institucia las sama ke kadala chachimata shaj slabonpe. Kaj so phabarenas o 

Korano tela 2022 taj 2023 vasdaspe jek debato che si te avel slobodo te phabares 

o Korano vaj kaver sunti kevni po puterdo narodovo than. E institucia phenel ke 

kritika pe religia musaj te avel slobodo, ande normalni formi, de nashtik nasul 

vorbi ande nienavisc phendine te aven karing religini gruppi. 

Tela 2023 unji krisi kerde sas  karing e akciji pa klimato kaj so kerde sas pe 

autobanura taj kaver bare droma ande bari trafika. E manush save sas ande 

kadala akciji opre dine sas ke phagerde sakonura sar ke rumusarde kaverenge taj 

chi shute kan le auktoritetonge kaj inkeren e pacha. E institucia phenel ke vasnoj 

te aven e krisi proporcionalni karing kodola manush save keren penge akciji 

pachasa. Ke si jek reziko ke e slobodija pe demonstracija shaj slabojpe. 

Ande pesko remisso ande 2023 e institucia shutas e propozycja ke te zuraren la 

krisaki niezaleznosc ando regeringsformen. E institucia gindoj ke trobun maj but 

reguli le krisenge te aven bi partiako ando zakono o fundamentalno (grundlagen) 

taj kamen te diken jek investigacia på nämndemannasystemet. E institucia chi 

zgodijpe pe propozycja pa anonymni Swiadky. 

E themes si o obovionsko te inkerel e pacha taj te bronij le manushen ke tena 

ushtavel konik pe lenge chachimata.  De naj slobodo sakone falosa the mares tu 

naprochiv o kriminalnosc. E institucia gindoj ke vaznoj te des pachif e 

manushikane chachimata kana maresto naprochiv kriminalnosc. Kodi taktika 

savi hasnin naj musaj te avel maj zorali sar kaj so trobuj, de trobuj te tordzol pe 

analiza ke sar mishkij kado e manushikane chachimata, akanak taj vi maj angle.  

Pala o artiklo 10 ande e internationalno konvencia pa civilni taj politicni 

chachimata si sako jek savo las panglipe te inkeren les manushikanes taj te den 

pachif kodo vartosc savo si sakone manushes. Lungi virokura taj strafura ingeren 

avri pe kodo ke te pherdion za but le Swedicka temlici. Jek pherdo temlica shaj 

ingerel pe kodo ke te aven marimata taj problemura, taj kerel maj phares te avel 

le temlicarenge te len bolnicako zutipe taj te inkeren kontakto la lumasa avral. E 

institucia shudaspe katar e propozycia ando 2023 ke shavoren kaj so si mashkar e 

15 taj e 17 kaj so si kris dine ke te phanden len ande temlici zamjas ande 

ternimatenge panglimata (sluten ungdomsvård).  

Tela 2023 das jek investigacia jek propozicia ke te shon zakono te keren 

kriminalno te avel te keren kontrola pe terne zuvlangi pachif taj te sastiaren e 

pachif zuvlaki. E institucia zkodnoj pe kado ferik gindij ke vaznoj te avel 

informacia pa kadala bucha taj te len sama te na kerdzol diskriminacia karing 

kadala gruppi 

Jek investigacia kerdi sas te diken che trobuj te shon zakono karing kodol kon 

zumaven pej zor te bolden varekasko sexualiteto vaj sexualno identifikacia. E 

investigacia areslas kaj kodo ke kado gindo naj hasnosho. De e institucia chi 

inkerel la investigaciasa taj gindij ke te zumaves te boldes varekasko sexualnosc 

trobujas te avel kado jek kriminalno buchi.  

Ando 1 januari 2023 kerdilas jek parujipe ando zakono savo shol granici pe 

kodola foreningora save keren buchi terroristonca. Kado znacij ke akanak 

naprochivi o zakono te aves jek kotor anda jek terroristicno organizacia.  

O Lagrådet taj e expertura ando FN pa manushikane chachimata kritikulin kado 

nevo zakono. Von acharen ke kado zakono chi lel sama mishto pala demokracia 

taj pala o jekipe ande manushikane chachimata.  

Nevi teknika sar o AI (artificiell intelligens) shaj avel hasnosho ande 

manushikane chachimata taj te zorarel e kommunikacia maskar le manush. De vi 

reziko si kadala teknologiasa ke shaj hasnin la te lishin manushen taj vi 

diskriminacia te keren pe unji gruppi. Jek investigacia kaj so kerdas e institucia 

ando 2023 sikadas ke e nasvalkerde manush daran katar e digitalno teknika. Von 

acharen ke kado shaj kerel lenge phares te len udzalo le narodosa ando them. 

Ekonomicni, socialni taj kulturake chachimata 

E institucia phenel ke trobuj maj but kerdo te ashadzol e diskriminacia pel bucha. 

Taj phenen ke e manushikane chachimata truboj pachiv dine kodolenge save 

keren buchi taj len lendar na lashi hasna. 

Si raznici andel gruppi sar manush acharen pengo sastipe. Taj si raznici ke che 

kinevoj vaj pharesi te les bolnicako zutipe. Si povazni problemora ande phurenge 

chachimata ande bolnicake taj zutimaske bucha. E trans-manushenge chachimata 

nas but vrama pe uvaga. Katar o 1 januari 2024  si o ”könsdysforiutredning” 

ande maj uchi nationalno kategoria sar jek specialno buchi bolnicaki taj 

sastimaski. Kade kamas te keras e buchi e sastimasa maj lashi taj maj jednakovo, 

kaj tena trajisa. 

E ostatni bers kerdile maj but manush ando Swedo save si strukuralni bi 

kheresko, manush save anda ekonomija chi birin te len kher. O ekonomichno 

pharipe barilas taj o zutipe le themesko taj o socialno zutipe slabosailas E 

Institucia manglas katar o FN katar lengo komiteto pa ekonomichni, socialni taj 

kulturake chachimata (CESCR-kommittén) te diken ande che grado  slabosailas o 

Swedo ande pesko obovionsko karing le ekonomichni taj socialni chachimata. 

E raznici mashkar e skoli ando Swedo barile tela jek lungo vrama. Taj e shkola 

chi birij mishto te zutij le sicharden ande lenge razni trubujimata. Rapportora 

aven andre pa diskriminaciji taj trakazaciji and shkoli. E institucia phenel ke 

trobuj maj but kerdino te avel sa le studenton jednakovo chachipe kaj e shkola. 

Sosko manush tena avela, vaj nasvalkerdo vaj sexualnje razno vaj anda kaver 

socioekonomicno gruppa vaj etnisiteto vaj anda che foro tena avela. Det 

rapporteras om diskriminering och trakasserier i skolan. 

E instituciake rekomendaciji 

E institucia areslas kaj kado ke trobuj o regeringo taj o rikdagen te len zurales 

ando vas e buchi te zuraren e manushikane chachimata ando Swedo. E buchi 

trobuj kerdini systematicnje taj pe maj dur angle andej vrama. O fundamento 

kadala buchako si ke e manushikane chachimata si universalni, bi dzeloni taj 

nalezni jek jekestar. 

E institucia dikel ke trobun kakal bucha te zoraren e manushikane chachimata: 

• Nevi strategia taj plano te zoraren e manushikane chachimata 

• Zorarde zakonura pel manushikane chachimata 

• Zorardi institucionalno bronj pe manushikane chachimata 

• Maj lashi investigacia pala rekomendaciji katar e internacionalni organizaciji 

save keren invetigaciji 

• Maj baro zjanglipe taj informacia pa manushikane chachimata 

E instituciaki buchi 

Ando dujto kapitlo presentovanij vazni kotora pa e buchi la instituciaki tela 2023. 

E regeringosko signalo ke kam si te phandaven tele e institucia pa manushikane 

chachimata, kerdas e buchi maj phares la instituciake. Dopiero ando september 

kana sas e budgetovo proposicia das o regeringo o signalo ke si te ashel maj dur e 

institucia pe manushikane chachimata. 

Ando 20 januari 2023 kerdilas o Fredrik Malmberg direktoro pe institucia. Jek 

organizacia mandel trin kotora las zor ando oktober. Tela o bersh shutine maj 

bute bucharen taj shefon pel intregi kotora taj jek koordinatoro shutino sas pe 

buchi te zutij taj te zurarel e konvencia pe nasvalkerdenge chachimata 

(funktionsrättskonventionen).  

Tela 2023 rodas e institucia te avel internationalnje uznano taj ackriditovano kaj e 

globalno alliansia pa nationalni instituciji pa manushikane chachimata 

(GANHRI). Taj lena utveto tela 2024. E organizacia pe ”säkerhet och 

samarbete” ande Europaki (OSSE):s kontora pa demokraticni instituciji taj 

manushikane chachimata dine propozyciji ke sar te zuraren la instituciako 

mandato taj o ketanipe le Parisprincipora pa nationalni instituciji pe manushikane 

chachimata.  

Pala zakono si te avel jek organizacia savi zutij taj provadzij ando zjanglipe la 

institucia te zurarel la ande e manushikane chachimata ando Swedo. E manush 

save beshen pala kadi mesala si te den zjanglipe taj wiedza la institucia katar e 

narodovo buchi ande manushikane chachimata. Maj tele 2 manush si te 

representulin penga organizacia kaj so ve representulin nasvalkerde manushen. 

Ando juni 2023 shutas e organizacia 20 zjenen ande kadi buchi. 

Rapportora, investigaciji taj astaripe  

E Institucia das o bershesko rapporto 2023 le regeringoske o 3 april 2023. O 

bershesko rapporto presentolime sas kaj o riksdagens konstitutionsutskott o 9 

majo 2023 taj bishado sas vi kaj le intregi riksdagsledamöter. 

Te zjanas avri sode e manush zjanen pa manushikane chachimata taj pa 

mozlivosti kaj penge manushikane chachimata, vaj te si chachimata save chi zjan 

mishto perdal adjes ando Swedo, kerdas e institucia duj investigaciji ando bersh 

2022. O resultato dino sas ande jek rapporto ando november 2023.  

Tela o bersh 2023 las e institucia te kerel tematcni investigaciji save avena andej 

buchi vi tela o bersh 2024. E investigaciji si pa phurenge chachimata, zidowicka 

taj muslimicka foreningonge problemora ande hola taj kaj so grozjin lenge, taj le 

samonge chachimata pa klimatoske parujimata. 

Tela 2023 e institucia ande dialoga le narodosa taj kavere aktoronca skirisardas 

rapportora kaj o FN:s kommiteto pe ekonomicni, socialni taj kulturake 

chachimata (CESCR-kommittén) taj kaj o FN:s kommiteto pa chachimata 

nasvalkerde manushenge (FN:s funktionsrättskommitté), angla e investigaciji po 

Swedo. E institucia vi las udzalo ande CESCR-kommiteroski dialoga le Swedosa 

ando 21–22 februari 2024, taj vi ando FN:s funktionsrättskommittés dialoga le 

Swedosa ando 11–12 mars 2024. E institucia lishia pel rekomendaciji katar o FN-

komiteto. 

E institucia das tela 2023 atveto pe 30 remissi.  

Dialogo, ketanipe taj zurardipe 

Jek centralno kotor ande instituciaki buchi si te kerel jek lashi taj effektivno 

dialoga aktoronca lokalnje, regionalnje, nationalnje taj internationalnje ande e 

buchi te zuraras e manushikane chachimata ando Swedo.  

E intitucia kerdas tela kado bersh dialoga taj kethane buchi raznone aktoronca. E 

dialoga sas pa kodo ke te zuraren taj te lishin o funktionsrättskonventionen. E 

institucia vi inkerdas dialoga pa le phurenge chachimata taj pa le nationalni 

minoritetura. Taj sas vi dialoga le regeringosa taj kosa Riksdagen, taj vi kaver 

aktoronca. 

La institucia si e buchi te rispij e informacia pa manushikane chachimata taj te del 

zor maj buten te keren kadi buchi. Anda kodo kerdas e institucia kado bersh 

konferanciji, skirisardas ande gazeti, mekle informacija ande razni kanalora taj 

buhlarde e patrin po interneto. 

Ando 10 december 2023 sas 75 bersh sar o FN las e propozycia pa manushikane 

chachimata. Anda kodo kerdas e institucia peski angloni kampanj, ke te del udut 

pe manushikane chachimata ando Swedo. 

E institucia kerdas buchi taj sas ando kontakto intrego bersh internationalni 

organizacienca taj ande buchi le nationalni institucienca pa manushikane 

chachimata ande kaver thema. E institucia kado bersh kerdas buchi kusa FN:s 

specialni rapportorura, kusa Europarådets taj EU- komisiake investigaciji pa 

Swedo, taj kerdas buchi ande but internacionalni buchange-gruppi. 


